
    Хамит Ерғалиев


    ӨЛЕӉДЕР ЖИНАҒЫ


    


    


    Әдебиет тілінде


    


    Әдебиет тілінде


    Жас дейді ғой біздерді; —


    Сөйтсе-дағы бұл күнде


    Жағдайымыз өзгерді.


    Кітап деген мың сан ат


    Біз оқыған күйде тұр;


    Ағаш атты ноқталап,


    Баламыз да үйде отыр.


    Олай болса біз де ойдың


    Тереңіне кетейік.


    Жүзін қойып геройдың


    Жүрегіне жетейік.


    Жүрек деген жалын деп,


    Мың сан рет айтқанбыз;


    Қасына сол жалын леп


    Талай барып қайтқанбыз.


    Бүгін де сондай жалыннан


    Берер едік біз хабар,


    Жігіттің көкке малынған


    Жүрегінде мұз да бар.


    Мұз да бар. Оның себебін


    Айтпай тұрып, Автордың,


    Баяндауы дегенін


    Осы араға ап кірдім.


    Ертерек тұрып Есболат,


    Есболаттың достары


    Москваны естіп ап,


    «Москва» әнін бастады.


    Орнында РВ күндегі:


    — Сөйлеп тұрған — Москва,


    Соншалық таныс үндері,


    Жаныңа жақын дос бұ да.


    Ондағы сағат — махаббат,


    Онсыз өмір сонша жат;


    Іске де жұртты бастайды


    Бетпақка келіп сол сағат.


    — Сөйлеп тұрған — Москва!


    Москва таудың басында;


    Аспан да, жердің асты да —


    Бәрібір сол Москва!..


    Жаныңа жақын Москва,


    Кайда барсаң қасыңда;


    Копартад саған тасты да;


    Өлеңнің өзі осында...


    ...Жан күйін шерткен Москва


    Үндері ешбір тынбады;


    Құлағын киік тосты да


    Елегізіп оны тыңдады.


    Әуелі тіпті қашпады,


    Тыңдады бұрын жоқ әнді,


    Одан соң бәрін тастады,


    Тозаңын ертіп жоғалды.


    Тағылық солай тағы да


    Қалдырып кетті Бетпақты,


    Өмірдің болашағы да


    Адам боп келіп от жақты.


    Адам боп түтін ұшырып,


    Адам боп қамыр иледі,


    Адам боп қазан түсіріп,


    Адам боп күле сөйледі.


    Адам бол кейде кірісті '


    Сүймеңдер үшін, бала үшін


    (Қерістің, өзі келісті


    Болашақ үшін болғасын).


    Одан соң біздің Есболат,


    Есболаттың достары


    Кете берді кетпен an,


    Кеше қалды қостары.


    Жел болып бейне асқынған


    Кеудеге намыс, құйылды ар;


    Күректердің астынан.


    Тұра қашты құйыңдар.


    Зембілді, «ЗИС»-ті қамалап


    — Әуп!


    Әупке басты жас жігер,


    Әжімнен талай домалап,


    Аунады құмға ащы тер.


    Төселді жерге төрт пикст


    Кәдімгі биік жал табан,


    Ал қызыл кисет, көк кисет


    Сан рет шыкты қалтадан.


    Жарылғыш дәрі жотада


    Гүрс етті, шошып кетпеңдер;


    Тұрпайы теңеу болса да,


    Қаңк етті дейік көк пен жер.


    Асығып Есбол жүріп-ақ


    Әкелді нелер әзілді;


    Қонышқа кірген құм тұрмақ,


    Әзілмен — тастар қазылды-.


    — Қайда екен, — дейді ол,-


    Қаракұрт,


    — Қайда екен, — дейді,-


    У жылан?-


    Мырс етіп соған қара мұрт,


    Қарқылдап күлді жас ұлан.


    — У жыландар дәл бүгін


    Жарылып бірге таспенен,


    Романтика дейтұғын


    Содан да туды жақсы өлең.


    Күрек те өлең, «ЗИС» те өлең,


    Бәрін де соның білдік біз.


    Бәрі де бізге тиісті өлең,


    Бәрін де жинап жүрдік біз.


    Метрлі адам белсенді,


    Метрі оның ұзақ тым,


    Сонымен қимыл өлшенді,


    Сонымен өтті ұзақ күн.


    Жақындап келді біздерге,


    Кешегі кештен басқа кеш;


    Ол жаңа өнім көздер де,


    Әкелер бізге басқа үлес.


    Диамат заңы осы ғой,


    Ойлап та қойдық оны біз,


    Кейінде қалып кешегі ой,


    Биікке шықты жолымыз.


    Сонау бір соғыс кезінде


    Тартатын труба даусы


    Күн батар кезде безілдеп,


    Тіл қата берді тау іші,


    -Келіңдер, — деді ол,-тамаққа.-


    Тастаңдар, — деді, — жұмысты;


    Жігіттер зулап ол жаққа,


    Соңында қыздар күлісті.


    Бәрінен күнде солардың


    Екі адам кейін қалатын,


    Біреуі Есбол олардын,


    Біреуі Попов болатын.


    Екеуі күнде сырласып,


    Төбеден жайлап түсетін;


    Бүгін де жеңіл сырды ашып,


    Келеді мақтап күс етін.


    — Атсақ-ау шіркін бір құсты!


    — Құс қайдан жүрсін Бетпақта?!


    — Көл болса шіркін қамысты!


    — Кел тұрмақ, жоқ қой батпақ та.


    — Жол менен көлді бұл жаққа


    Әкелер адам — біздерміз.


    — Ендеше осы кұмдақтан


    Түбінде кұсты біз жерміз.


    — Емес пе солай?


    — Солай ғой.


    «Солай ғой» макүл көрінді.


    Қалай койсаң, олай қой


    Поповтың сөзі орынды.


    Попов деген кім дейсің?


    Поповты, достым, білмейсін...


    Попов деген инженер,


    Сюжетке о да енді енер.


    Онысы ол ғой, Штабта


    Парторг біздің бұл кісі.


    Міндеті оның уставта,


    Қызметі — күрес үлгісі.


    Жүрген соң даңқты жыл үшін


    Жүрегін жұмсап бұл кісі,


    Жүрегіңнің жұмысын


    Келеді жақсы білгісі.


    Сен үшін ыстық жаны бар,


    Қорғасаң жұрттың ұятын,


    Жұп-жұмсақ алақаны бар


    Арқаңнан қағып қоятын.


    Бүгін ұрсып еді деп, —


    Поповка жақпай қалмайсың,


    Бүгін жақсы деді деп,


    Ертең шалқая алмайсың.


    Оған өтірік айтпайсың,


    Сөзін де бір кек тұтпайсың,


    Сенімін оның ақтайсын,


    Өйтпесең,түк те ұтпайсың.


    Өйтпесең қалай деріңді


    Білмейсін, оған келесің;


    Жиналыста теріңді


    Арқаңнан сығып бересің.


    Сылтаулар іздеп ол кезден,


    Таппаған соң төзесің;


    Ақыры қиқар мінезден


    Ертең өзің безесің.


    Кұпия жоқ еш мұнда.


    Сөлекет те жоқ оншама,-


    Бір түсіп шыққан Есбол да


    Осындай ыстық моншаға...


    Кеудесі бейне кең сарай,


    Командир десе — командир;


    Әңгіме қылар келсе орай,


    Поповты кім жаман дер?!


    Попов бейне әкеңдей,


    Тұрған бойы — ізгілік.


    Аспаннан сөзді әкелмей,


    Айтамыз ғой біз біліп.


    Сол Поповтың жанында


    Келеді басты геройым;


    Сақталып жүрген жадында


    Айтпақшы еді бір ойын.


    Попов та оны қолқалап,


    Асыға күтіп сұрағын,


    Жел жағын қолмен қалқалап,


    Тоспақшы еді құлағын.


    Ал, бірақ, біздің Есболдың


    Айтылмай қалды әлгі ойы;


    Деді ме бәлкім: Түс көрдім...-


    Мелшиіп қалды тал бойы.


    Баяндау бітті осымен.


    Жүрегі мұздап, әлгі ойы.


    Айтылмай калды досымның,


    Мелшиіп қалды тал бойы.


    Мелшиіп калды.... Алдында


    Қуарып жұмыр бас жатыр:


    Ұқтыра алмай қалдым ба?


    Кінәмді онда кеш, батыр.


    Мұз болып жүрек түбінде


    Жағы жатқан осы еді.


    Бұ да бір керек, тегінде


    Мұздап та жүрек өседі.


    Әлбетте, емес жаңалық


    Немере келсе зиратқа;


    Ал, бірақ осы таң қалып


    Тұрғанымыз зират па?..


    Минуттар өтті тым-тырыс,


    Оқылмай қалды ескі аят;


    Қай тұрыс еді — бұл тұрыс,


    Болмады ма екен босқа ұят?


    Әрине, ұят емес бұл,


    Келгені — жақсы келіс қой.


    Шалың да төзсе мұнша жыл,


    Өлгені тәуір еліс қой.


    — Атам ба, өзге адам ба,-


    Бәрібір адам олардың;


    «Адам» дейін одан да,


    Сыйлайды ғой соны әркім.


    Қала беріп ол мұнда,


    Өлген солдат болсын да;


    — Мен жеңейін!-дейін де,


    Мен түсейін бұл сынға!-


    Есітті мұны инженер,


    Түртіп те қойды дәптерге;


    Кешікпей бұлар енді бір


    Өрмелеп бара жатты өрге.


    Сөйледі сонда инженер,


    He деді? Бәсе, не деді?


    Есболға қарап:


    — Бұл қай жер,


    Сен білесің бе?-деді.


    — Білемін, — деп ап, соңында


    — Білмеймін,-


    деді Есболат.


    — Білмесең, қазір сен тыңда,


    Бұдан қалсаң кеш болад.


    Сонау бір жалғыз сексеуіл


    Аумағын перрон алады;


    Атаңның орны шетте бұл


    Жұлдыз боп жанып қалады.


    Вагонда қыз ба


    He кетік


    Бала ма,-


    Бәрін көреді;


    Терезе өтсе жарқ етіп,


    Сығалап кала береді...

  


  
    Жеті мың адам жол төсеп


    


    Жеті мың адам жол төсеп


    Мойынты — Шуды жалғадық;


    Жыл сайын рапорт, жылда есеп,


    Жоғарғы жаққа жолдадық.


    Неше жаз бойы жер қазып,


    Неше рет тозды келген із;


    Топырақ қыста тоңазып,


    Неше рет қайттық елге біз.


    Колхозға келіп жыл сайын,


    Жаңа бақ көрдік, мақтадық;


    Көршінің ескі үй-жайын


    Іздеген болдық, таппадық.


    Жаңа үй, жаңа кешеміз,


    Жаңа арық бойын бойладық.


    Қай жолмен кеттік кеше біз?..


    Оны да тоқтап ойладық.


    Үйіміздің төбесі


    Өсіңкіреп қалыпты.


    Терезесі, көбесі


    Әдемі нақышталыпты.


    Терезе алды бағана,


    Күзетші бейне бұл да бір.


    Басына соның бір ғана


    Батпан күш берді бұл дәуір.


    Жүгері салған жылғамыз


    Күркіреп өзен болыпты;


    Осындай даңқты жылға біз


    Арнайық үлкен көлікті!-


    Бүл сөзін Попов бітірді,


    «Ураға!» толды асхана;


    Қостадық сондай пікірді


    Есбол да, мен де, басқа да.


    — Жол бітті, елге қайтамыз!


    Жолдасты есте тұтамыз!


    — Сол үшін өлең айтамыз!


    — Сол үшін аздап жүтамыз!


    — Жол бітті, мүнда қаламыз!


    — Біздердің сондай ынтамыз?


    — Осында дөкей боламыз!


    — Сол үшін ептеп жұтамыз!


    — Тағы да!


    — Тағы...


    Сөйткенше


    Екі рет қоңырау қағылды;


    Вокзалға сонау жеткенше


    Толқын боп адам ағылды.


    Парторг сүйді Есболды,


    Есбол да осал сүйген жоқ;


    Кезекпен қысты қос қолды,


    Бізге онша мезгіл тиген жоқ


    Паровоз біздің Бетпақта


    Алғашқы рет үндеді;


    Тұр едім қарап шет жаққа,


    Геройым:


    — Ақын, мін! — деді.


    Семейлік, шулық, жамбылдық,


    Парторг соның ішінде,


    (Санадық, санын жаңылдық,


    Цифр жоқ соның үшін де).


    Мекендеп қалды жолдастар


    Мәңгіге Бетпақ түздерін;


    Ұзатып тұрып, ол достар,


    Алмады бізден көздерін.


    Ащы тер қалды, із қалды,


    Алғашқы поезд қозғалды;


    Көшкен жұрт нелер тез қалды,


    Қарай да қарай көз талды!..


    Қай жерге бидай екпекші,


    Қалайша егер оны әлі?


    Қай жерді тіліп өтпекші


    Заманның жаңа каналы?


    Қай жерде өсіп алма ағаш,


    Бұтағын жастар күзетер?


    Қай жерге қызыл жалаңаш


    Алмасын жинап күз кетер?


    Парниктің маңын қырнатып,


    Сәбізді қайда егеміз?


    Қай жерге завод орнатып,


    Қай тұсқа көмір төгеміз?


    Түн болса кала шамдары


    Қай жерден маздап жанады


    Қой баққан ауыл шалдары


    Қай жерге бастап қонады?


    Түн қатып ана толғатып,


    Қай жерде бала туады?


    Қай жерде сәби тіл қатып,


    Бақшадан торғай қуады?


    Баланың үнін жинап ап,


    Қай жерде мектеп тұрады?


    Оқылмақ, онда жатталмақ


    Өмірдің қандай үраны?


    Осының бәрін бейне бір


    Ұлы адам көзбен шолады;


    Көңіл бір тасқын, көңіл — »


    Толқиды... Сондай болады!


    Геройым менің, геройым!


    Ыстықтап жұқа көйлектен,


    Салмақтап осы бір ойын,


    Тұр еді қарап әйнектен,


    Тұр еді санап қара көз


    Тізбегін өмір көшенің,


    Айғайлап қатты паровоз,


    Қиялын бөлді досымньң.


    Паровоз сүңгіп барады


    Тамаша кештің қойнына.


    Тағы да, тағы қарады,


    Асылды жігіт мойныма.


    Асылды, қолмен нұсқады


    Жердегі жарық жұлдызды;


    Шақырды тағы ұстаны,


    Шақырды тағы бір қызды.


    Жинады солай ол бізді,


    Терезе жүйткіп, ырғалып,


    Жақсы кеш, жарық жұлдызды


    Біздерге таман келді алып.


    Атаның ескі зиратын


    Нұрымен жуып жұлдыздың,


    Адамның үлкен мұратын


    Сол жерге қойды жыл біздің.


    — Ұйықта енді, жолаушым,


    Ұйқта ұйқың қанғанша,


    Жарық жұлдыз жол аузын


    Күзетіп мың жыл жанғанша!


    Ұйқта, баба, ұйқтай бер


    Жолында келер жолшыньң!


    Сен кім едің? Кім біздер?


    Айта кетсін ол шынын!

  


  
    Алпыс желкен


    


    Оқушы дос!


    Сүйдің ғой теңіз жырын?..


    Жаққан шығар жаныңа әзіз бір үн?..


    Атыраудың балықшы баласы деп


    Сен танып ең Әбуді менен бұрын.


    Сен оқыттың жырын да маған оның,


    Тереңі сол теңіздей мағананың!..


    Кейінірек келдім де, тұзын таттым,


    Үзіп жедім үйінде аға нанын...


    Құрманғазы, Абаймен аралықта —


    Алматыда үйі кең... Баралық та...


    Сен сүйгенді сүйесің... Бет-албатты


    Жалбаң қағып жатпайсың әр «алыпқа».


    Бұлбұлға да бұл күнде саяң дайын,


    Сол үшін-ақ жанымды аянбайын.


    Сен танытқан әлгі бір Әбекеңді


    Енді саған өзім-ақ баяндайын.


    Әбу-Эль-Атрауи столында


    Толып жатыр толқын да, шторм да.


    Оның заңы: — Осынау ұлы күнде


    Адал жүрек атқарар істі орында!..


    Ел құптарлық еңбегің, бағаң болды-ақ —


    Ең алдымен шығады ағаң қолдіап.


    Ақын Әбу оңаша, ұзақ таңға


    Отырады сан жырды саған жолдап.


    Кешір, достым, «осыны түсін» десем:


    Сол жырлардың жүресің ішінде сен,


    Әр уақытта Әбудің қанатысың


    Болдым-толдым демесең, ісінбесең...


    Ақын сонда сүйеді желкеңнен де...


    Әбу ақ қой шағала, желкеннен де...


    Ақша бұлтқа қарайды ол аспандағы,


    Жердегі бір пасықтан жиркенгенде.


    Ебін таппақ еңбекпен егіз деме!


    Тереңге бар, батпақтан жем іздеме!


    Әбу сонда балаңды әлдилетіп,


    'Гербеттіріп қояды теңізге де.


    Әбу сонда парызын адақтайды,-


    Сен жүктеген сенімді о да ақтайды,


    Сенің сүйген жарыңды періштеден


    Жүз артық деп жүрегі мадақтайды.


    Қүрметтегіш ол сендік құл ғой әлі,


    Сен мұңайсан, мұңы да үлғаяды.


    Мүгедекті мүсіркеп, өлгеніңе.


    Қайран ақын қанша рет гүл қояды!..


    Сен шалқысаң, күлліге жар салады,


    Қуанғаннан көзіне жас алады.


    Арамзадан бір бөлек табиғатта


    Ақын деген осылай жасалады.


    ...Әбу-Эль-Атрауи столында


    Толып жатыр толқын да, шторм да...


    Енді, міне, сағаты салтанаттың...


    Адал жүрек! Атқарар істі орында!..


    Шығармайды бұл тойды ел есінен,


    Жалғастыра береді келесімен.


    Ақын шалқып барады палубада


    Алпыс желкен көтеріп кемесінен!

  


  
    Алтын күзде атбасар


    


    Атбасар барсаң, аулаққа


    Тозаңы дайын толқындап,


    Алаңда, күллі аумақта


    Жатады жері солқылдап.


    Жылауық жырау сөзіндей


    Архивте сонау арғы жыл...


    Ұйқысыз адам көзіндей


    Аспаны түнде ал-қызыл.


    Қаласы қауырт өмірдің


    Таппайды бір сәт тыныштық;


    Бөрене, бензин, темірдің,


    Астықтың демі тым ыстық.


    Сонау бір элеваторға


    Қайран да қалам қарасам,


    Барғалы соның басына


    Дақыл-таудан әрі асам.


    Вокзалдың алды шымырлап,


    Қайнаған ыстық тіршілік;


    Ауадан астық шық ұрлап,


    Үстінен сағым тұр шығып.


    Сыбаға, сыйын үлесіп,


    Вагондар онда тізілген;


    Қоңырау соқса, жел есіп,


    Қаладан қала үзілген.


    Аққұйын қалып ізінде,


    Билейді менің досымдай


    Арқаның алтын күзінде


    Атбасар қала осындай.

  


  
    Ақын достарыма


    


    Салыңдар құлақ сырыма,


    Дарынды менің достарым


    Сүңгіген күннің нүрына


    Қанаты күміс құс — бәрің!


    Жақсы ғой жүрмек ортаңда!


    Дыбысқа неткен бұл күн бай


    Барсыңдар сендер әр таңда


    Көктемгі бақта бұлбұлдай!


    Асыл ғой отты әр адам!


    Өкініш бізде жоқ онша:


    Әттең-ау, әттең!.. Арадан


    Күшеншек күншіл жоғалса!..


    көңіл күйі


    Маған жат — тынбақ, сарқылмақ,


    Қалжыраткерғен жоқ жаным.


    Өтермін өзім жарқылдап,


    Өзегім толы ақ жалын.


    Бір кезек ыстық қойынға


    Даланың гүлін үзіп сап,


    Бір кезек қарлы құйынға


    Құйғыта кірем қызықтап.


    Теңіздің ақ бас толқынын


    Қеудемде кейде оранам,


    Демеймін оттан олқымын,-


    Найзағай менің кәрі анам.


    Мінездің албырт түрі де!


    Айтылар әлі оған сын:


    Мінім бар дейді-ау тіріде


    Көлеңкем қайда жоғалсын?!


    Жүресің жарқын жанымда,


    Көрініп кейде көлеңкем!


    Сені де мендей жадында


    Ұзаққа сақтар кең өлкем!


    Қызықпан құрғақ мадаққа,


    Бірілмен кесір кеңеске!


    Міндетін ұлдың адақтап,


    Армансыз жатам дөңесте.

  


  
    Біздің правомыз


    


    Он бес жыл бұрьш,


    Кеш құрым.


    Төрт-бес шам жанды әр үйде;


    Эфирде жоқ ешбір үн,


    Тып-тыныш, жұрттың бәрі үйде.


    Бір кезде Отан «уралап»,


    Жоғарғы совет басқарды.


    Қалаға әрбір нұр тарап,


    Әр үйде съезд басталды.


    Баяғысындай Ленин


    Әр үйдің президиумында,


    Тарихқа қарап партия


    Сәйлеп түр,


    Сөзі үйде — мұнда!


    Жауларды салсын мейлі отқа


    Сол түннің нұрлы рауаны,


    Сол бір кеш әрбір минутта


    Ұсынды бір правоны.


    Жеріміз жоқ ескінің


    Тарихын жыртып бүктеген,


    Правомыз бар ешкімнің


    Маңдайьша бітпеген.


    Правомыз — оқу ұзақ жыл,


    Көп білім бізге сыбаға.


    Партада қатар қыз бен ұл,


    Оларға ортақ сын, баға.


    Правомыз біздің алтынның,


    Болаттың тауын балқыту,


    Жерде тұрмақ әркімнің


    Қанатын көкке қалқыту.


    Правомыз біздің — дем алу,


    Баланы еркін ойнату,


    Ақ бұлтқа дейін үй салу,


    Жұлдызды жерге жайнату.


    Правомыз біздің — қиыннан


    Өзенді түзге асыру,


    Өсіріп орман,


    Құйыннан


    Жалаңаш тауды жасыру.


    Қызық емес адамның


    Қарашығын құзғын жеу.


    Тілемейді адам мұң!


    Міндет — жауды тізгіндеу.


    Правомыз бар сол үшін


    Үлкенін күштің сақтауға!


    Құлатса үйдің бір қышын,


    Бізден рақым жоқ жауға!


    Жасатпаймыз обаны!


    Жалынша жанып құрымаймыз!


    Алтын нұрлы правоны


    Күн болып тұрып қорғаймыз!

  


  
    Дархан дария


    


    һәмәнда күні аптап ыстық,


    Шексіз аспаны бірер құстық


    Мары шаһары ойымда;


    Байрамалы бойында


    Ернім оттай желін өпкен,


    Эскадроным желіп өткен


    Жер еді-ау бүл.


    Қайтпаған қария көне серттен


    Солтан-Санжарға, көк есекпен


    келіп оқитын аятын,


    «Жаңбыр!» — деп қолын жаятын;


    Үлкен жиын жасап, тіпті


    Тауысып етін тасаттықтың


    Жер еді ауыл.


    Қайтадан келсем ақын болып,


    Көрсем сол маңды көзбен шолып,


    Құс жолындай боз тұман.


    Ойға кетем, аз тұнам.


    Қанал — белбеу; қиял оған


    Сонау бұлттай ұялаған


    Бір ғажайып.


    Таң атса сонда құс базары.


    Күннің де суға түсті ажары.


    Тұман бойы тоғандар.


    Біздің түркмен туғандар


    Түгел жинап қария, жасын,


    Жатыр екен дария басын


    Қырға жайып.


    Дарқан бір жаңа дария тасып,


    Ашхабаттан кетті Атырау асып.


    Қара құмды қақ жарған


    Күміс жалды ақ жорғам


    Алып қашып жөнелгендей


    Яки ақын кенелгендей


    Илһәмына.


    Мұңсыз шалқы, дарқан дария.


    Ел қамына!

